
REVIVE US AGAIN.
“PU HONECHUECVS.”

Cehofv to’tskat ec oh vkvsames,

Ceppuce Cesvs pum elvtet omekv.

Haleluyv, cen herkvhkvn oce munkes, Amen
Haleluyv, herkvt oces, pu "honechuecvs.

Cehofv to’tskat, ec oh vkvsames,
Cen *Yvfekcv pun hvyayicet okv.
Haleluyv, &c.

Hesak’tvmese en Yvpefikuce
E catv es pu nesvten vkvsames.
Haleluyv, &c.

Fvyatv to’tskat, ec oh vkvsames,
Hopoyet, pu nesetskvtet omekv.
Haleluyv, &c.

Pu "honechuecvs, pu feke omvlI’
Cem vnokecvt fvckvren, cem ’pohepes.
Haleluyv, &c.
A.E.W.R.

PUM EKVNV.

Este Maskoke sulket ekvnv en heckv esto-
met omet folotket omat kerrahkekos. Ekvnv
hvmkvt tvpekset omen, hvset vfolotket omes,
komake wites; momen sulket estomet omat
kerrakes. Cokvt okat "ekvnv pukko en hec-
kv omet, momet folotket omes”, maket os.
En pvfne naken ’svhopayvko tetayes; momis
vkueket omen, yafket omen heceyet omes.
Momis hvset vkueket ohmekos. Ekvnv mit
folotket omen, hvse aye es pum momet 0s.



Hvse estvn liket omat, matan ’yv ekvnv folot-
kat etvpomet folotket likepet omes.

Heyv ekvnv rakke mahet omen kerreyet os.
Hvmkv en cekfe vkerkv, (800), cukpe-rakko
cenvpakat mahet omes; momen en hopvye vfo-
lotkat, (25000), cukpe-rakko pale-hokkolen
cahkepohkakat oricvranuset omes.

Ekvnv vhvmkvn folotket omes, hvse-vker-
kv pale-hokkole ostohkakan, momet hvsen vfo-
lotket omes, ohrolope hvmkan.

Wahvlv, momen honerv tepakat kvsvppe
heret omakes. Mv ekvnv ocakat estit likeko
tetayet omes, komvyet 0s. Nettv momen nere
tepakat cvpket omaket okv. Wahvlv ekvnv,
momen honerv ekvnv nettv momen nere tepa-
kat hvse epake en cvpket omakes.

Heyv ekvnv likat momvlket hvmkvt ohme-
kos; ’kvn-hvlwe tis svset omen, *kvn-tvpekse

tis sasen, momen hvyakpo-rakko tis svset omes.

Uehvtkv tvpalv hopvyen tvlofvt likes, mo-
met mv etvlwv ofvn nake heckv esherakusat sv-
set omes. Mv tvlofv ofvn *kvn-hviwe vfopken
tvlofuce tis likes. Mv omat em penkvlket o-
mes. Mv ’kvn-hvlwe sasat ohonvpv hetutet
vyokkofket omakes, rvfot on omat. Monkv
mv hetuten oh hvsottof *sehvlatvte recopket
asulotecet, tvlofuce tis sumecicet omes. He-
tute asulotecet tenetke oket, estoke mahet ocet
omes. Ekvnv hvlhawat hetute oh oce mun-
kvn meske hoyanet sases.

Estimv toyetsken ome estomis, Hesaketvme-
se 'mvtotketvn oh vkerricet hecvs. Momet he-
ren nake vtekan em vtotketvn em vketecet heh-
cvs. Nake estomahet omeko haks? Momet
on, mvt nake omvlkv Hayvte, "Cehofvn™ em
penkvlvs, momet mekusvpvs. Hesaketvmese
’mvtotketv hecke ocat vtekat herakct omes.
Omvlkvt heraket omen hecis. Nake vtekat
heyv ekvnv likat oh saset estomet fullvra-
nen hahoyvten omat, mvn vtekusen fullepet
omes.

Momis este vkerrickv ocekon hecis. Vha-
kv wvkechoyvte vfvstekot, yvmahket sehoket



omes. Nake holwvhokan, momet hervkeko
vtotketvn Hesaketvmese ’men herekot omat
kerruses. Momat naket estomaten Hesaketv-
mese em en heran vtotkekot ome haks? Ekv-
nv nake oh sasan ’se naoricen omat, naorkeyet
0s. Ekvnv naorketvt fvcket omes. Ekvnv

en rakke momepe estomis Hesaketvmeset on
omat cutkuse omecet hecet omes, momet su-
mecicvranet omen Cokv-rakkon en kerreyet
omes.

Hesaketvmeset este hokkolusen hunvnwv
hokte tepakusen oh sehoyvtet oman, momvte-
ken este sulket omat estomahet omeko haks?
Monkv momet os. Este sulke mahet omes; en
heckv, em punvkv momet en fullet tis mvrah-
rvkvt omes, momet e turofv en heckv momuse
vlkat sahsekos, este en sulke mome estomis.
Ekvnv momen nake ohsasat vtekat estomahe
hayvkvtet omakes.

Ekvnv tennvrkvpheran totkv mvkvteket o-
cet omes, maken pohvyvtet omes cokvt. Mo-
mis kerkv herat vm onahoyekaten kerrvkokv
ohhvtvlakat opunvyehcvkos.

Monkv "Pu Hayvten vkvsvmvkeres, em
merkv vrahkvn", momet nake vtekat pu’mat
vrahkvn,

"/Eha, Cehofv toyetskat, cem vtotketv sul-

ket omeko haks! Hoporrenkv ofvn hahicets-
kvtet os; ekvnv cenaket fvcket omes. ps. 114, 24,
Dorsey Fife.
Apehkv tvlofv, Kvco-hvse 4. 1873.
[a letter in English follows here from C. Delano,
Commissioner of Indian Affairs]



